
Abstract: This article focuses on
women's participation in Afghanistan and as
one of the most important political reforms of
the 1920s, 1950s and 1960s. The article talks
about the extent to which the Afghan
government of this period understands the
importance of women's reforms, which will
create conditions for improving their situation,
getting an education and getting a decent
profession. In addition, the reasons for the
reform crisis are based on historical sources.

XX ASRDA AFG‘ONISTONDA AYOLLAR TA’LIMI: ISLOHOTLAR VA
MUAMMOLAR

Mohidil M. Nizamova

Magistratura talabasi

Toshkent davlat shargshunoslik universiteti
Toshkent, O zbekiston

E-mail: nizamovamohidil@gmail.com

MAQOLA HAQIDA

Kalit so'zlar: “Anjumani himoyati
nesvon”, “Masturat”, “Anis”, AQSh qurolli
kuchlari, “Irshodi nesvon”, “Oynai irfon”,
Aprel inqilobi, “Malalay”.

Annotatsiya: Ushbu magolada
Afg'onistondagi ayollar ishtiroki va 1920-1950
va 1960-yillarda amalga oshirilgan eng muhim
siyosiy islohotlardan biri sifatida yoritilgan.
Maqolada ushbu davrdagi Afg‘oniston
hukumati  ayollarga  oid islohotlarning
ahamiyatini gay darajada anglab yetayotgani,
bu ularning ahvolini yaxshilash, ta’lim olishi
va munosib kasb-hunar egallashi uchun sharoit
yaratishi hagida so‘z boradi. Bundan tashqgari,

islohot  ingirozining  sabablari  tarixiy
manbalarga asoslanadi.

O CTATBHE

KiaroueBnie cjao0Ba: «KonBeHus AHHOTAanmusA: OTa CTaThbd IIOCBSIIEHA
Oxpana», «Macrtypar», «Anucy, BC CIIA, yuacTturo xeHUIMH B AdranucraHe 1 0OHON U3
«Upmoan  HecBoH», «Oinam Hpdon», cambix BaxHBIX HOTUTHYECKUX pedopm 1920-
«AnpenbcKas peBoonus», «Mananai». X, 1950-x u 1960-x romoB. B crarbe

TOBOPHUTCS O TOM, HACKOJIBKO adraHckKoe
IPAaBUTEIBCTBO ATOrO0 MEpPUOAA IOHHMAET
BaXHOCTh  JKEHCKHX pedopM, KOTOpbIE
CO3MaayT YCIOBHUS JUISL YJIYYIUEHUS HX
MOJIOKEHHUs, TOJIyueHUusT 00pazoBaHusi U
MOJIYYeHHSI JOCTOMHOM mpodeccuu. Kpome
TOT0, MPUYNHBI KpU3Kca pe)opM OCHOBAHBI HA
MCTOPUYECKUX UCTOYHHKAX.

KIRISH

Bugun Afg‘oniston hududini “Tolibon” nazorat qilib kelmogda. Ana shunday murakkab
davrda eng ko‘p jabr ko‘rgan qismi bu ayollardir, gariyalar va yosh bolalar bo‘lmoqda.
Afg‘onistondagi hozirgi davrda bu dolzarb muammo mamlakatdagi ayollar masalasini kun
tartibiga olib chigmoqda. Ko‘plab jurnalistlar, siyosatchilar, ayollar huquglari bilan
shug‘ullanuvchi tashkilotlar Afg‘onistondagi ayollar bilan bog‘liq holatlarni o‘rganib, turli ilmiy
maqolalar, tezislar tayyorlamoqgda. Ular orasida Mishelin Demon, Soniya Jadidi, Foxira Musavi,
Nur jahon Akbar, Sesil Dushelarni sanab o‘tish mumkin. Shuningdek, XX asrda shveytsariyalik
Ella Mayyart va Annamari Shvarzenbaxlar Afg‘onistonga sahoyatlari davomida Afg‘on ayollari
haqida ko‘plab gizigarli ma’lumotlarni qoldirganlar. Alohida gayd etish kerakki, aynan XX asrda
Afg‘onistonda ayollar ta’limi va huquqlari sezilarli darajada ta’minlangan edi.

ASOSIY QISM

Aslida, Afg‘onistonda ayollar masalasi fagat bugun paydo bo‘lib qolgan yangi jarayon emas.
XX asr Afg‘oniston tarixida 1978-yilgi Aprel inqilobigacha bo‘lgan davrda islohotlar o‘tkazilishi
bilan bog‘liq eng muhim uch davrni sanab o‘tish mumkin. Ular Amir Omonullaxon va qirol
Zohirshohlarning hukmronlik davrini o‘z ichiga oladi. Mazkur hukmdorlarning uchalasi ham

ayollar bilan bog‘liq bir qator islohotlarga qo‘l urgan.

https://www.supportscience.uz/index.php/ojmp 301



https://www.supportscience.uz/index.php/ojmp
https://www.supportscience.uz/index.php/ojmp
https://www.supportscience.uz/index.php/ojmp
mailto:nizamovamohidil@gmail.com
mailto:nizamovamohidil@gmail.com

ORIENTAL JOURNAL OF HISTORY, POLITICS AND LAW ISSN: 2181-2780

Omonullaxon islohotlari. Afg‘oniston mustaqilligining me’mori, islohotchi amir
Omonullaxon hukmronligining ilk yillaridanoq ayollarning ta’lim olishi masalasida jiddiy
gadamlarni tashladi. Bu borada unga ayoli Surayyo Tarziy ko‘makchi bo‘ldi. Surayyo Tarziy
Afg‘onistonda ma’rifatparvarlik harakatining asoschisi bo‘lgan Mahmud Tarziyning qizi edi.
Aynan uning tashabbusi bilan 1921-yilda “Ismat” deb nomlangan ayollar litseyi tashkil etildi.
Shuningdek, Omonullaxonning ta’lim siyosatida afg‘on ayollarining dunyoviy ta’lim olish huquqi
mustahkam o‘rnatildi. Xususan, 1921-yilda afg‘on qizlari ta’lim olishi uchun Omonullaxonning
xotini, qirolicha Surayyo homiyligida dastlabki boshlang‘ich maktab — “Masturot” maktabi tashkil
etildi. Qirolicha Surayyo ayollarning jamiyatdagi nufuzini oshirish, ularni ta’lim olish huquqi,
ishsizlik va boshga huquglarini himoya gilgan. 1920-yildan 1927-yilgacha Kobulda jami bo‘lib
700 ta talaba qizlarni oz ichiga olgan 2 ta boshlang‘ich maktab va 1 ta o‘rta maktabga asos solindi.
1928-yilda Masturot o‘rta maktabining 15 nafar ayol bitiruvchilari va mashhur Kobuliy
maktabining bitiruvchi gizlari oliy ta’lim olishlari uchun Turkiyaga jo‘natildi.

Keyinchalik ushbu litsey “Malalay” deb gayta nomlandi. Mazkur litseyning xarajatlari
Surayyo xonim va uning onasi tomonidan qoplab borilgan edi. 1928-yilga kelib, o‘quvchi
qizlarning soni 800 nafarni tashkil etdi. Shu yildan boshlab gizlar “Omoniya” litseyiga ham qabul
qilina boshlandi. Bir paytning o‘zida bir nechta afg‘on qizlari Turkiya, Fransiya va Shveytsariya
kabi xorijiy mamlakatlarda ham o‘qishni davom ettirishga erishishdi. Shu davrda Omonullaxon
yana beshta shunday maktablar tashkil qilib, qizlar uchun ham ta’limni majburiy qilishni reja
gilgan edi. Ammo, 1928-yilgi voqoealar, ya’ni uning taxtdan ag‘darilishiga sabab bo‘lgan
norozilik namoyishlari va qo‘zg‘alon natijasida uning rejalari amalga oshmay qoldi.

Xotin-qizlar ta’limi masalasi uning ayollar borasidagi islohotlarining bir qismi edi xolos.
1923-yilda Omonullaxon ayollar huquglari masalasida yana bir muhim hujjat, “Oila Kodeksi” ni
gabul qilinishga erishdi. Mazkur kodeks o‘z navbatida nikoh masalalarini ham tartibga soldi.
Xususan, voyaga yetmaganlar va o‘zaro qarindoshlar o‘rtasidagi nikohlar tagiglandi. Shuningdek,
to‘ylarga ishlatiladigan xarajatlarga ham qat’iy cheklovlar joriy qilindi. Bundan tashqari ayollarga
agar islom buyurgan haglarga rioya gilmasalar, mahramlari ustidan sudga shikoyat qgilish huquqi
ham berildi va gizlar o‘z turmush o‘rtoqlarini o°zlari tanlash huquqiga ham ega bo‘ldilar.

Surayyo Tarziyning yana bir qadami ayollarning dunyoqarashini o‘zgartiradigan, ularni
dunyo bilan tanishtiradigan ayollar jurnalini tashkil qilish bo‘ldi. 1924-yilda Afg‘onistonda ilk
ayollar jurnali — “Irshodi nesvon” jurnali tashkil etildi. Mazkur jurnal haftada bir marta
chiqariladigan bo‘ldi. Jurnalda ayollar huquqlari masalalari va ularning jamiyatdagi o‘rni haqida
mulohazalar yozilgan maqolalar e’lon qilinib borildi. Yana bir jurnal “Oynai irfon”’da ham islomda
ayollarning huquqglari va ularning Afg‘oniston mustaqilligining qo‘lga kiritilishida qo‘shgan

hissasi hagida maqola e’lon gilindi. Umuman olganda, o‘sha davrdagi jurnallarda butun dunyodagi

va islom olamidagi ayollarning umumiy ahvoli haqida bir qator maqolalar e’lon qilinib borilgan
edi.

XX asrning 20-yillarida Omonullaxonning singillaridan biri bo‘lgan Kubrojon tashabbusi
bilan ayollarni himoya qgilish tashkiloti — “Anjumani himoyati nesvon” tuzildi va shu davrda yuz
bergan eng muhim vogealardan biri bu ayollarning chodri — paranjidan voz kechishi bo‘ldi.
Amirning ayoli Surayyo Tarziy birinchilardan bo‘lib paranjisiz jamoat oldida ko‘rinish berdi. Bu
vogea 1928-yilda yuz berdi va shu yilning oktyabr oyiga kelib yuz nafarga yaqin ayol paranjidan
voz kechdi. Omonullaxon esa bu vogealarga izoh berar ekan, ularning bu masalada mutlago erkin
ekaniga urg‘u bergan.

1927-yili “Anis” gazetasi o‘z sahifalarida “Oila baxti” ruknini e’lon qildi, hamda u yerda
oila masalalari, ayollar huquqlari bilan bog‘liq vogeliklar yoritib borildi. Shuningdek, shu yili
afg‘on ayollari ilk bor aeroplanda Kobul osmoni uzra parvoz qilishdi.

Omonullaxonning barcha islohotlari kabi bu boradagi islohotlari ham 1929-yilda uning
taxtdan ag‘darilishi va Bachai Saqo (ma’nosi suv tashuvchining o‘g*li) hukmronligi yillarida bekor
gilindi. Bu vaqtda Afg‘oniston yagindagina fugarolar urushidan chiqib, siyosiy inqirozlar davrini
boshdan kechirayotgan davr edi. Ma’lumki, 1928-1929-yillarda ruhoniylar yordamiga tayangan
Bachai Sakao qo‘zg‘olon ko‘tarib hokimiyatni egallab olgan edi. U Omonullaxonni yosh
afg‘onlarni dindan gaytarishda va g‘arb turmush tarzini yoyishda ayblagan edi. Nodirshoh Bachai
Saqo bilan kurashda g‘alaba gozonib, 1929-yilda taxtga o‘tirdi. Nodirshoh o‘tkazgan islohotlar
Omonullaxon islohotlaridan ko‘ra mo‘tadil xarakterga ega edi. Musulmon ruhoniylarining Bachai
Saqo tomonidan gayta tiklangan va kengaytirilgan huquq va imtiyozlari saglab qolindi.
Afg‘onistonning fuqarolik va jinoyat kodeksi shari’at me’yorlariga muvofiq holga keltirildi.
Shari’at sudlariga avtonomiya (mustaqil idora etish huquqi) berildi. Ayollar chodra o‘rashi lozim
edi, gizlar maktablari esa yopildi. Hukumat ko‘pxotinlilikni va an’anaviy afg‘on-musulmon
jamiyatining Yosh afg‘onlar tomonidan o‘zgartirilgan boshga o‘ziga xos xususiyatlarini gayta
tikladi.

Ayollar masalalari esa, fagatgina 1940-1950-yillarga kelib yana gayta kun tartibiga chiga
boshladi. Yana bir narsani qayd etib joizki, mazkur islohotlar asosan o‘rta va yuqori qatlam
vakillarinigina gamrab olgan edi. Asosan, poytaxt va yirik shaharlarda amalga oshgan islohotlar
chekka gishlog hududlariga yetib bormadi. 1960-yillarda yuz bergan vogealar davomida ayollar
masalasi ham qayta ko‘rib chiqildi. Xususan, mamlakatning 1963-yil qabul gilingan
Konstitutsiyasiga ko‘ra Afg‘oniston tarixida ilk marta ayollarga saylovda gatnashish huquqi
berildi. Asosiy gonunning 11-12-moddalarida belgilab qo‘yildi. 1965-yilgi parlament saylovlarida
ayollar ham gatnashib, deputatlikka saylandi. Albatta, bunda ularning soni unchalik ko‘p

bo‘lmagan.

Muhammad Zohirshoh islohotlari. Aynan, Muhammad Zohirshoh hukmronligi yillarida
ayollarning universitetlarda o‘qishi, g‘arbona kiyimlarini kiyishi, chodrasiz yurishlari urfga
aylanib bordi. Ammo, keyinchalik, kommunistik kayfiyatdagi kuchlarning ko‘payib borishi va
unga garshi paydo bo‘lgan muxolifat harakatlari natijasida ayollar borasidagi islohotlarning
amalga oshishi giyinlashib bordi. Sovet-afg‘on urushi boshlanganidan keyin esa, ayollar ham ikki
ogimga bo‘linib ketdi. Jumladan, hayotini islom an’analari bilan bog‘lagan ayollar Sovet
armiyasiga qarshi kurashayotgan mujohidlarga yordam bergan bo‘lsa, so‘l kayfiyatga ega hamda
kommunistik g‘oyalar ta’siriga tushib qolgan ayollar faollik bilan kommunistlarni qo‘llab-
quvvatladilar.

Shuningdek, Zohirshohning hukmronligi davrida Omonullaxonning ko‘plab tashabbuslari
bosgichma-bosgich amalga oshirildi. Uning hukumati davrida gizlar maktablarini gayta ochdi,
yangi universitetni moliyalashtirdi va 1950-yillarda demokratik asosni joriy etgan va afg'on
ayollariga saylov huqugini beruvchi yangi konstitutsiyani joriy qildi. Shaharlarda, ayollar
kollejlarda, uylaridan tashqarida ish olib borishgan, biznes yuritgan va hatto siyosatda ham faoliyat
yuritishgan. 1957-yilda birinchi gizlar oliy o'quv yurti Hirotda tashkil etildi. 1964-yilda ayollarga
uchinchi konstitutsiyaga muvofiq saylash va saylash huqugi berildi. Yanvar oyining, 1966-yilda
Kubra Nurzay vazirlar mahkamasining birinchi ayol vaziri bo'lgan. Shu bilan birga, uchta ayol -
Doktor Anahita Ratibzod, Rugiyya Habib Abu Bakr va Masuma Ismatiy Vardak - parlament a'zosi
bo'lishgan va Humayra Malikyor, Senatga Saljuqiy Gardiziy va Azizah Gardiziy saylangan. Biroq,
ayollarni ish bilan ta'minlash fagat bir gancha sohalarda rag'batlantirilgan edi. Kommunistik
hukumat davrida gizlar uchun ta'lim majburiy bo'lgan va gizlarning turmushga chigishi uchun
minimal yoshni joriy giladigan keyingi ijtimoiy islohotlar amalga oshirilgan. Bu islohotlar yana
konservativ isyonlarni tashkil etgan edi va turli guruhlar Pokiston va AQSh ko'magida
umummilliy garshilik ko'rsatishgan. Bu guruhlar dastlab hukumatga garshi kurashib, keyinroq
o‘zaro kurash olib borishgan. Fuqarolar urushi davrida qonun ustuvorligi kam bo'lgan: ko‘pgina
erkaklarning vafoti, beva ayollar tilanchilikka aylanganligi, umidsiz ayollarning o'z joniga gasd
gilishlari tez-tez uchraydigan holatga aylangan edi.

XULOSA

Xulosa tarigasida aytish mumkinki, mamlakatda boshga sohalardagi islohotlar singari
ayollar borasidagi islohotlar ham radikal tusga ega edi va aholining qarashlari va gadriyatlari
inobatga olingan edi. Aynan, shu sababli Afg‘onistonda XX asrda amalga oshirilgan islohotlarning
ko‘pchiligi bugungi kunda muvaffaqiyatsizlikka uchradi. Omonullaxon, Muhammad Zohirshohlar
davlat to‘ntarishi oqibatida ag‘darib tashlangandan so‘ng, ayollarning huquqlari e’tiborsiz

goldirildi. Shuningdek, XX asrda Afg‘oniston hukumati ayollarga oid amalga oshirilgan keng

ko‘lamli islohotlarning barchasi sezilarli darajada mamlakat hayotida ayollar uchun yangi
o‘zgarishlarni boshlab bergan edi.

